\\"Fl . e X
REPUBLIKA E SHQIPERISE

-AUTORITETI | KONKURRENCES-
KOMISIONI | KONKURRENCES

VENDIM
nr. 413, daté 21.04.2016
“Mbi hapjen e procedurés sé hetimit té thelluar né tregun e pérpunimit dhe tregtimit té
gumeéshtit té ambalazhuar dhe nénprodukteve té tij ndaj shogérive “Lufra” Shpk dhe

“Erzeni” Shpk”

Komisioni i Konkurrencés i pérbéré nga:

e Znj.Lindita MILO (LATI) Kryetare

e Znj.Servete GRUDA Zv/Kryetare
e Z.Koco BROKA Anétar

e Znj.lva ZAJMI Anétare

e Z Eduard YPI Anétar

Me pjesémarrjen e Znj. Lindita Milo (Lati), Znj. Servete Gruda, Znj. Iva Zajmi dhe Z. Eduard
Ypi, né mbledhjen e tij té datés 21.04.2016, trajtoi ¢éshtjen me:

Objekt: Shqgyrtimin e raportit té hetimit paraprak né tregun e pérpunimit dhe tregtimit té
quméshtit té ambalazhuar dhe nénprodukteve té tij.

Baza ligjore: Nenet 4, 8, 9, 24, (shkronja d); 26 dhe 43, (pika 1) té Ligjit nr. 9121, daté
28.7.2003 “Pér mbrojtjen e konkurrencés”, si dhe neni 12 i Rregullores “Pér
funksionimin e Autoritetit t¢ Konkurrencés”.

Komisioni i Konkurrencés pas shqyrtimit té :raportit té hetimit paraprak né tregun e pérpunimit
dhe tregtimit té quméshtit té ambalazhuar dhe nénprodukteve té tij, té paraqitur nga Sekretariati i
Autoritetit t& Konkurrencés si dhe te relacionit té Sekretarit t€ Pérgjithshém té Autoritetit té
Konkurrencés,

VEREN SE :

I. PROCEDURA E NDJEKUR

1. Komisioni i Konkurrencés, me ané té Vendimit nr. 400, daté 10.02.2016, vendosi “Pér
hapjen e procedurés sé hetimit paraprak né tregun e pérpunimit dhe tregtimit té quméshtit té
ambalazhuar dhe nénprodukteve té tij, pér té paré nése ka, ose jo, shenja té kufizimit té
konkurrencés”.

2. Né vazhdim té procedurés, Sekretari i Pérgjithshém i Autoritetit t& Konkurrencés, né bazé té
nenit 28 dhe 29 té Ligjit nr. 9121, daté 28.07.2003 “Pér mbrojtjen e konkurrencés”, (i

ndryshuar), nenit 22 té Rregullores “Pér funksionimin e Autoritetit té Konkurrencés”, nenit
4 té Rregullores “Pér procedurat hetimore té Autoritetit t&¢ Konkurrencés”, si dhe Vendimit
nr. 400, daté 10.02.2016 té Komisionit t¢ Konkurrencés, me ané té Urdhrit nr. 14, daté
10.02.2016 “Pér ngritjen e grupit té punés “Pér ndjekjen e procedurés sé hetimit paraprak né
tregun e pérpunimit dhe tregtimit té quméshtit té ambalazhuar dhe nénprodukteve té tij”,
ngriti grupin e punés pérgjegjés pér ndjekjen procedurave té kétij hetimi.

Né bazé té nenit 35 dhe 36 té Ligjit nr. 9121, dt 28.07.2003 “Pé&r mbrojtjen e konkurrencés”
dhe Autorizimit té Komisionit t¢ Konkurrencés nr. 74, daté 10.02.2016 “Autorizim
Inspektorésh”, Grupi i Inspektimit gjaté periudhés sé hetimit kreu inspektimet e nevojshme
prané ndérmarrjeve nén hetim.

. Pér mbledhjen e fakteve dhe té dhénave té nevojshme né lidhje me hetimin, bazuar né nenin

34 té Ligjit nr. 9121, daté 28.07.2003 “Pér mbrojtjen e konkurrencés”, Sekretariati i
Autoritetit t¢ Konkurrencés, ka kérkuar informacion nga Autoriteti Kombétar i Ushgimit
(AKU) me ané té shkresés nr. 84, daté 17.02.2016, e cila ka kthyer pérgjigje me ané té
shkresés nr.84/1, daté 07.03.2016.

TREGU PERKATES

Né analizé éshté tregu i produktit qumésht i freskét i lopéve, deleve dhe dhive, i cili
grumbullohet nga fermerét, shkon pér pérpunim dhe ambalazhim né disa fabrika prodhimi
dhe pérpunimi né vendin tone, me vendndodhje kryesisht né Lushnje, Berat, Gjirokastér,
Shkodér e Tirané, dhe pas pérpunimit tregtohet né tregun e shitjes me shumicé dhe pakicé.

Duke gené se quméshti i pérpunuar dhe ambalazhuar kalon né disa procese teknologjike, pra
trajtohet dhe i nénshtrohet pérpunimit termik pérpara konsumimit, pér analizén e méposhtme
éshté pérjashtuar quméshti i freskét, i cili tregtohet né tregun “informal” né shishe plastike, i
mbushur direkt dhe i papérpunuar né fabrika té médha.

. Gjithashtu, produktet e marra né analizé jané produkte té freskéta dhe kané njé kohé té
shkurtér konsumi deri né 7 dité, duke pérjashtuar nga ky treg té gjitha produktet UHT, té cilat
kané njé jetégjatési mé té madhe.

Pér sa mé sipér, treg pérkatés té produktit do té konsiderojmé “tregun e pérpunimit dhe
tregtimit té quméshtit té ambalazhuar dhe nénprodukteve té tij: qumésht i freskét
ambalazhuar me shishe plastike 1.5 litér, kos i freskét i ambalazhuar me shishe plastike 1
litér dhe kos i freskét i ambalazhuar me gota plastike 480 gr.

Referuar dimensionit gjeografik, themi gé ky treg ka dimension kombétar pér faktin se té
gjitha ndérmarrjet jané aktive né tregjet e produktit, népérmjet distribucionit (shpérndarjes)
sé produkteve té tyre né tregun e brendshém. Eksportet e ndérmarrjeve nuk jané té zhvilluara
si dhe politikat e vendosjes sé ¢cmimit té kétyre ndérmarrjeve jané bazuar né politikat
kombétare. Pra, pér vlerésimin e impaktit gé shkakton ofrimi, Tregu Gjeografik do té
konsiderohet territori i Republikés sé Shqipérisé.

1. STRUKTURA E TREGUT

10. Gjaté fazés sé hetimit paraprak jané analizuar té dhénat pér rreth 9 ndérmarrje té cilat

11.

12.

13.

14.

15.

ushtrojné veprimtaring e tyre né tregun pérkatés pér periudhén hetimore, dhe ndérmarrjet
Lufra dhe Erzeni zotrojné rreth 75 — 80% té pjesés sé tregut té shitjes sipas sasisé dhe vlerés
sé shitur pér produktet né tregun pérkatés.

Nga analiza e treguesve té pérgendrimit HHI, vérehet njé pérgendrim shumé i larté i tregut,
pér té tre produktet e marra né analizé, si pasojé e pjesés sé madhe té tregut qé zéné dy
ndérmarrjet Lufra dhe Erzeni.

Ky indeks paraqgitet péraférsisht né té njéjtat nivele né té dyja vitet 2014 dhe 2015, i cili
tregon gé nuk ka pasur ndonjé ndryshim té strukturés sé tregut té ndérmarrjeve pér kéto
produkte dhe tregu mbetet i pérgendruar.

Si pérfundim, nga analizimi i treguesve té pérgendrimit, pjesét e tregut té ndérmarrjeve gjaté
periudhés nén hetim, si dhe krahasimi i cmimeve té aplikuara nga ndérmarrjet pér periudhén
hetimore pér produktet né tregun pérkatés, vérehet se ndérmarrjet Lufra dhe Erzeni paragesin
dyshime pér ekzistencén e njé marréveshje té ndaluar.

IV. VLERESIMI | KUFIZIMEVE TE MUNDSHME NE TREG

Nga analiza e trendit t¢ ¢mimit mesatar mujor té shitjes sé quméshtit té ambalazhuar me
shishe plastike 1.4 litra, kosit té ambalazhuar 350/380 gr, kos i ambalazhuar me shishe 0.95 /
1 litér, pér periudhén 2014 — Janar 2016, vérehet se ndérmarrjet LUFRA dhe ERZENI
aplikojné ¢mime té shitjes me shumicé té kétij produkti me ndryshime shumé té vogla nga
njéri- tjetri, cmimet e tyre jané mé té larta se té konkurrentéve té tjeré mé té vegjél té tregut,
si dhe ¢mimet e shitjes me pakicé jané té caktuara dhe pa luhatshméri sezonale gjaté gjithé
periudhés objekt hetimi;

Si konkluzion, referuar analizés sé mésipérme, rezulton sé pér ndérmarrjet LUFRA Shpk dhe
ERZENI Shpk, té cilat zotérojné 75 — 80 % té tregut sipas sasisé dhe vlerés sé shitur té
produkteve né tregun pérkatés, pér periudhén Janar 2014 — 31 Janar 2016, ekzistojné shenjat
e njé kufizimi té mundshém té konkurrencés sipas parashikimeve té nenit 4, pika 1, germa (a)
(marréveshje e ndaluar) dhe/ose nenit 9(abuzim me pozitén dominuese) té Ligjit nr. 9121,
daté 28.07.2003 “Pér mbrojtjen e konkurrencés”, i ndryshuar.

PER KETO ARSYE:

Komisioni i Konkurrencés, né mbéshtetje té nenit 4, pika 1, nenit 9, nenit 24, (shkronja d) dhe
nenit 43, pika 1, té Ligjit nr. 9121, daté 28.7.2003 “Pé&r mbrojtjen e konkurrencés” ( i ndryshuar),
nenin 4 dhe nenin 5 té Rregullores “Pér procedurat hetimore té Autoritetit t¢ Konkurrencés”, si
dhe né nenin 12 té Rregullores “Pér funksionimin e Autoritetit t¢ Konkurrencés”,

VENDOSI:

Hapjen e procedurés sé hetimit té thelluar né tregun e pérpunimit dhe tregtimit té& quméshtit té
ambalazhuar dhe nénprodukteve té tij, ndaj ndérmarrjeve “Lufra” Shpk dhe “Erzeni” Shpk
me objekt ekzistencén ose jo té njé marréveshje té ndaluar ose abuzimin ose jo me pozitén e
pérbashkét dominuese né tregun pérkatés.

Hetimi i thelluar té pérfshijé periudhén kohore nga 01 Janar 2014 deri né 31 Mars 2016;

I1l.  Procedurat e hetimit té thelluar duhet té pérfundojné jo mé voné se 6 muaj nga data e marrjes

sé kétij vendimi.

IV. Ngarkohet Sekretari i Pérgjithshém pér zbatimin e kétij vendimi dhe njoftimin e paléve té

pérfshira né kété hetim.
Ky vendim hyn né fugi menjéheré.

KOMISIONI | KONKURRENCES

Servete GRUDA Kogco BROKA lva ZAJMI Eduard YPI
( ) ( ) ( ) )
Zv/Kryetar Anétar Anétar Anétar

Lindita MILO (LATI)

KRYETAR

4|Page



